
Bincang usaha tamat konflik di Myanmar, Gaza
 

Beijing: Datuk Seri Anwar Ibra­
him mengadakan pertemuan de- 
ngan beberapa pemimpin dunia 
di sela Sidang Kemuncak Per- 
tubuhan Kerjasama Shanghai 
(SCO) 2025 di Tianjin, bagi mem- 
bincangkan usaha menamatkan 
konflik di Myanmar serta Gaza.

Bercakap kepada media pada 
akhir lawatan empat harinya ke 
China, Perdana Menteri berkata, 
walaupun bukan negara anggota 
SCO, kehadiran Malaysia pada 
sidang kemuncak itu adalah atas 
jemputan Presiden China, Xi Ji- 
nping, sebagai tetamu khas un-

tuk menyuarakan pandangan 
mengenai isu semasa.

“Saya mengadakan beberapa 
pertemuan ringkas dengan pe­
mimpin dunia yang hadir bagi 
membincangkan beberapa perka- 
ra, termasuk cara menamatkan 
konflik dan mencapai keamanan 
di Myanmar, sebelum Menteri 
Luar (Datuk Seri Mohamad Ha­
san) meneruskan perbinca- 
ngan,” katanya.

Anwar berkata, beliau turut 
bertemu Presiden Turkiye, Recep 
Tayyip Erdogan, bagi membin­
cangkan kerjasama dua hala, se-

lain berinteraksi dengan Presi­
den Turkmenistan, Serdar Ber- 
dimuhamedov.

“Saya juga bertemu Perdana 
Menteri Mesir, Mostafa Madbou- 
ly, untuk mendapatkan maklu- 
mat- mengenai perkembangan 
terkini berhubung Gaza.

“Ramai pemimpin hadir (pada 
sidang kemuncak) turut mem- 
bangkitkan isu keganasan dan 
penderitaan di Gaza yang diha- 
dapi rakyat Palestin,” katanya.

Anwar berkata, beliau turut 
bertemu Perdana Menteri Pakis­
tan, Shehbaz Sharif; Perdana

Menteri, Kemboja, Hun Manet 
dan Perdana Menteri Nepal, KP 
Sharma Oli bagi membincang­
kan peningkatan kerjasama dua 
hala, khususnya dalam bidang 
perdagangan dan pelaburan.

“Saya juga mengadakan per- 
bincangan lebih mendalam de­
ngan Presiden Xi dan Premier Li 
Qiang, khususnya berkaitan 
pembangunan infrastruktur, pe­
laburan, kecerdasan buatan (AI), 
pendidikan serta kepentingan 
memperkukuh kerjasama dua 
hala demi manfaat rakyat Ma­
laysia,” katanya.


